
Forskrift om folkevalde sin rett til godtgjering og velferdsgoder, Etne kommune, 
Vestland 

 

§ 1.Føremål 

Føremålet med forskrifta er å sikra folkevalde godtgjering og utgiftsdekning i samband 
med sine kommunale tillitsverv. Forskrifta skal tydeleggjera kva kriteria Etne kommune 
legg til grunn for slik godtgjering og utgiftsdekning, og kven ordninga gjeld for. 

 
§ 2.Verkeområde 

Forskrifta omfattar medlemer i folkevalde organ og andre politisk valde representantar i 
utval. 

 
§ 3.Rett til dekking av utgifter og økonomisk tap (jf. kommunelova § 8-3, 1. ledd) 

Dei til ei kvar tid gjeldande satsar for skyss-, kost- og overnattingsgodtgjersle fastsette 
Staten sitt reiseregulativ, gjeld også for kommunale tillitsverv i Etne kommune. 

For skyssutgifter frå utlandet dekkjer kommunen ingenting, men den innanlandske delen 
vert dekka etter vanleg reiseregulativ. 

Reiserekning skal leverast så snart som mogleg i tråd med gjeldande rutine. 

Etne kommune gir tilskot til telefon til innehavar av kommunalt tillitsverv når kommunen 
finn det naudsynt med telefon av omsyn til tillitsvervet og til publikum sin trong for å 
koma i kontakt med vedkomande. 

Tilskot til telefon vert gjeve etter følgjande reglar: 

Tillitsverv Telefongodtgjersle pr. år 

a. Ordførar Fri mobil 

b. Varaordførar kr 1500,– 

c. Leiar Hovudutval kr 1000,– 

d. Formannskapsmedlemmene kr 300,– 



Tillitsverv Telefongodtgjersle pr. år 

e. Gruppeleiarane kr 700,– 

f. Kommunestyremedlemmer kr 150,– 

g. Leiar i kontrollutvalet, valnemnda og 
viltutval 

kr 500,– 

h. Etter søknad frå andre tillitsvalde kan 
formannskapet yta individuelt tilskot i ein 
tidsavgrensa periode. 

 

** Det vert utbetalt ei yting per person. Den 
høgste ytinga vert utbetalt. 

 

 

 
§ 4.Utmåling av utgifter og økonomisk tap (jf. kommunelova § 8-3, 2. ledd) 

Tap av inntekt og reiseutgifter som kan dokumenterast blir dekka fullt ut.  
I dei høva der den tillitsvalde ikkje blir trekt i lønn, men arbeidsgjevar i staden krev 
refusjon for den tillitsvalde sitt fråvær, må kravet vera spesifisert og vise timetal, 
timelønn og sosiale utgifter. 

Andre utgifter som t.d. barnepass kan dekkjast med inntil kr 1 500,– per dag. 

Dokumentasjon på tap av inntekt skal leverast fortløpande. Kun tapt arbeidsforteneste 
for inneverande kalenderår vert dekt. 

 
§ 5.Arbeidsgodtgjering (jf. kommunelova § 8-4) 

Møtegodtgjersle per møte for utøving av tillitsverv blir sett til 1 ‰ av ordføraren si 
godtgjersle. 
 
Det er møte ein er kalla inn til som utløyser retten til møtegodtgjersle. 

Ved utøving av tillitsverv etter a til c her har ein ikkje krav på møtegodtgjersle for møter i 
kommunestyre, formannskap eller andre nemnder og utval i tillegg. 



 
Vet utøving av tillitsverv etter d, e, g, i, j, k, l og m vert det kun betalt ut ei møtegodtgjersle 
per dag for dei som er kalla inn til meir enn eit møte. 

 

Ved utøving av tillitsverv etter pkt. d til h her har ein i tillegg krav på møtegodtgjersle. 

Tillitsverv Godtgjering 

a. Ordførarvervet i heil stilling 97 % av stortingsrepresentantane si 
godtgjering, og skal regulerast i samsvar 
med stortinget si regulering pr. 1.10 kvart 
år. 

b. Varaordførar fast 15 % av ordføraren si godtgjering fast 
kvar månad 

c. Leiarverv i utval etter § 5-7 i kommunelova 
(Leiar Hovudutval) 

6 % av ordføraren si godtgjering fast kvar 
månad 

d. Formannskapet sine øvrige medlemmer utanom 
ordførar, varaordførar og leiar Hovudutval 

3 % av ordføraren si godtgjering fast kvar 
månad + møtegodtgjersle 

e. Leiarverva i kontrollutvalet og viltutvalet 2 % av ordføraren si godtgjering fast kvar 
månad + møtegodtgjersle 

f. Alle gruppeleiarane skal har fast godtgjersle 
(uavhengig av andre faste godtgjeringar) 

2 % av ordføraren godtgjering fast kvar 
månad + møtegodtgjersle 

g. Andre leiarverv enn dei som er nemnt i a. til e. 
(ER, RMNF) 

2 møtegodtgjersler 

h. Når ein annan enn leiaren førestår leiinga av møtet, 
blir dette godtgjort med 

2 møtegodtgjersler 

i. Verv i eit representantskap i IKS eller andre 
eigarorgan i eksterne selskap der organet ikkje 
utbetalar møtegodtgjersle. Jmf rutine: 
Møtegodtgjersle folkevalde for andre utval.  

1 møtegodtgjersle 

https://lovdata.no/lov/2018-06-22-83/%C2%A75-7
https://lovdata.no/lov/2018-06-22-83


Tillitsverv Godtgjering 

j. Skriftleg møte Kr 300,- 

k. Fjernmøte 1 møtegodtgjersle 

l. Fjernmøte, hasteinnkalla Kr 350,- 

m. Kommunestyrerepresentantar (minus ordførar, 
varaordførar og leiar Hovudutval) 

1 møtegodtgjersle 

 
Dersom folkevalde med fast godtgjering melder forfall eller er fråverande frå meir enn 
1/3 av dei årlege møta, fører det til at den faste godtgjersla vert redusert med 25 % for 
den aktuelle perioden. Dersom varamedlem møter på meir enn 1/3 av møta skal dette 
føra til 25 % av fast godtgjersle. 
 
 
§ 6.Gruppestønad 

Gruppestønaden til gruppene i kommunestyret utgjer kr 2 500,– pr. medlem pr. år. 

 
§ 7. Ettergodtgjersle (jf. kommunelova § 8-6) 

Når ordføraren ikkje blir vald på nytt for neste valperioden, skal det betalast ut 1,5 
(halvannan) ekstra månadsgodtgjersle når hen har ny jobb å gå til , og 3 (tre) månadar 
ekstra månadsgodtgjering når hen ikkje har det. Avtroppande ordførar skal vera 
disponibel for påtroppande ordførar i desse månadane. 

Retten til ettergodtgjersle skal avkortast krone for krone mot anna inntekt. Det same 
gjeld for ordinær inntekt som den folkevalde frivillig avstår frå. 
 

 
§ 8.Pensjonsordning (jf. kommunelova § 8-7) 



Folkevalde i tillitsverv som medfører godtgjering tilsvarande minst 1/3 stilling skal vera 
medlemmer av kommunen si pensjonsordning, KLP, jf. kommunelova § 8-7. 

 
§ 9.Rett til sjukepengar (jf. kommunelova § 8-8) 

Folkevalde som har tillitsverv som sin hovudjobb, har same krav på sjukepengar som 
tilsette i kommunen. 

 

§ 10.Permisjonar (jf. kommunelova § 8-10) 

Folkevalde som har vervet sitt som hovudjobb kan få permisjon i samsvar 
med arbeidsmiljølova § 12-1 til § 12-10, § 12-12 og § 12-15. 

Under permisjonen beheld den folkevalde godtgjering i inntil to veker, med mindre han 
eller ho seier i frå seg den. Under svangerskapspermisjon, omsorgspermisjon, 
fødselspermisjon, foreldrepermisjon og ved barn og barnepassar sin sjukdom, har den 
folkevalde rett til å behalda godtgjering etter same reglar som gjeld for tilsvarande 
permisjonar for tilsette i kommunen. 

 
 

 
§ 11.Iverksetjing 

Forskrifta trer i kraft etter konstituerande kommunestyremøte 2027.  

